
Dyddiad cyhoeddi: 29 Awst 2024

Cais Rhyddid Gwybodaeth 197/24

Rydych chi wedi gofyn y canlynol i ni...
Metro De Cymru 
Mae gen i ddiddordeb arbennig yn y canlynol:
Amlder gwasanaethau – crynodeb byr o gynlluniau yn y gorffennol ac ar gyfer y dyfodol i wella amlder gwasanaethau sy’n cynnwys gorsaf Llanilltud Fawr ac unrhyw sail resymegol dros newidiadau i ymrwymiadau.
Dyrannu cerbydau – cynlluniau yn y gorffennol ac ar gyfer y dyfodol ac amserlen gysylltiedig mewn perthynas â chyflwyno cerbydau newydd ar wasanaethau sy’n ymestyn y tu hwnt i’r Barri gan gynnwys Llanilltud Fawr a’r Rhws Maes Awyr Caerdydd ac unrhyw sail resymegol dros newidiadau i ymrwymiadau.
YMATEB

Isod amlinellir “crynodeb byr o gynlluniau'r gorffennol a’r dyfodol ar gyfer gwella amlder gwasanaethau sy’n cynnwys gorsaf Llanilltud Fawr ac unrhyw sail resymegol dros newidiadau i ymrwymiadau.”

Cyn COVID, roedd gofyniad gwasanaethau rheilffyrdd (TSR) gwreiddiol TrC yn y Cytundeb Grant yn nodi cynnydd yng nghyfanswm dyddiol y gwasanaethau ar gyfer 5 mlynedd o newidiadau i amserlenni (2019 – 2024). Ar gyfer Llanilltud Fawr, roedd hyn fel a ganlyn:

	Gadael Caerdydd
	Rhag-19
	Rhag-21
	Rhag-22
	Rhag-23
	Rhag-24

	Llun - Gwe
	18
	18
	19
	32
	32

	Dydd Sadwrn
	17
	17
	19
	32
	32

	Dydd Sul
	7
	7
	7
	7
	7

	
	
	
	
	
	

	Cyrraedd Caerdydd
	Rhag-19
	Rhag-21
	Rhag-22
	Rhag-23
	Rhag-24

	Llun - Gwe
	18
	18
	18
	32
	32

	Dydd Sadwrn
	18
	18
	18
	32
	32

	Dydd Sul
	8
	8
	8
	7
	12



Yn dilyn pandemig COVID yn 2020/2021, gwelsom newidiadau sylweddol yn y galw gan deithwyr ac felly’r cymhorthdal sydd ar gael, yn ogystal â tharfu ar ein rhaglenni caffael cerbydau. O ganlyniad i hynny, addaswyd y TSR i adlewyrchu’r hyn roedd modd ei weithredu gan barhau i gyd-fynd â’r cymhorthdal a oedd ar gael. Yn y bôn, cafodd TSR 2021 ei rewi a chyflwynwyd codiadau pryd bynnag roedd modd cynyddu gwasanaethau. Mae’r TSR wedi’i ddiweddaru sy’n nodi cwantwm y gwasanaethau hyd y gellir rhagweld yn edrych fel a ganlyn ar gyfer Llanilltud Fawr:


	Gadael Caerdydd
	2021 - 

	Llun – Gwe
	18

	Dydd Sadwrn
	18

	Dydd Sul
	8

	
	

	Cyrraedd Caerdydd
	2021 -

	Llun – Gwe
	18

	Dydd Sadwrn
	18

	Dydd Sul
	8



Mae’r TSR yn cael ei adolygu ar hyn o bryd a bydd yn cael ei ddiweddaru eto cyn diwedd y flwyddyn.

Yn y tymor hwy, bydd gwasanaethau rhwng Caerdydd a Phen-y-bont ar Ogwr yn cael ein trenau Stadler Flirt cl.756 newydd (yn bennaf), sydd â 3 neu 4 cerbyd. Ni allwn gyflwyno’r rhain tan 2026 oherwydd, er mai injan ddiesel sydd gan yr unedau hyn, nid yw’n ddigonol ar gyfer pŵer tyniant – dim ond llenwi’r batri, felly mae ar yr unedau angen i’r llinellau uwchben gael eu pweru ar ddigon o reilffordd Caerdydd <> Rhymni i wefru’r batris ar gyfer y daith rhwng Caerdydd a Phen-y-bont ar Ogwr (ac yn ôl). (Daw’r dyddiad 2026 o’n cynllun presennol, ond mae angen ychwanegu cafeat oherwydd gallai'r gwaith i drawsnewid Llinellau Craidd y Cymoedd newid o hyd.)

Mae hefyd yn bosibl y byddwn yn dewis defnyddio trên CAF c.197 Civity ar gyfer teithiau rhwng Caerdydd a Phen-y-bont ar Ogwr yn unig ond, yn sicr, bwriedir defnyddio trenau Stadler Flirt ar gyfer y rhan fwyaf o’r gwasanaeth.

Yn y cyfamser, rydym yn parhau i ddefnyddio trenau cl.150 a cl.153 ar wasanaethau Rhymni <> Bro Morgannwg, a hynny fel arfer mewn ffurfiant 2 gerbyd, ond bydd mynediad mwy o drenau Stadler i’r gwasanaeth yn golygu bod modd cryfhau rhai ffurfiannau i 3 neu hyd yn oed 4 cerbyd.


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

